
Zurim,
zurim,
zurim!

Trazim olovku u pernici dok mi se ruke tresu od nekog
loSeg osjecaja iznutra.

Nee..

...moze
se objasniti.

PocCinjem pisati jer mi je to jedini bijeg od svega i muzika
naravno, ali sa muzikom je drugacije.

PokuSala sam ne pisati jer me je bilo strah da ¢e neko
procCitati moje napisano, a to nisam Zeljela. Nisam htjela
da neko sazna ali sad je malo drugacije. Naprotiv, Zelim sa
svi znaju i bas ¢u zato pisati. Pisat ¢u i zato Sto pisanje
pomaze, barem meni. Kada ne mogu reci jer suze same
krenu, mogu pisati jer tako bol nestane ili barem dijeli¢ nje.
Pisala sam i prije ali bih prestala kad bi procitala napisano.
Bilo je previSe iskreno, realno, tacno i iz srca.



Jutro, predivan sunc¢an oktobarski dan, u sobi ide pjesma
BalaSevica dok ja piSem i pjevam zajedno sa njim. A sada
¢u vam objasniti kako je doSlo do toga. 28. 9. 2003.
godine rodila se jedna mala, garava djevojCica sa tamnom
kosom i krupnim smedim o€ima. Tog septembarskog dana
Sunce je sijalo kao nikada do tada ili je barem meni tako
reCeno. Jesen mi je najdraze godiSnje doba mozda zato
Sto sam rodena u septembru ili zato $to imam hladno srce
a mozda i zato Sto imam oci boje kestena ili pak iz nekog
nepoznatog razloga, kojeg nikad necu saznati. Plac je prvi
znak Zivota na ovom svijetu i to je jo$ jedna od mnogih
stvari koje ¢e mi biti neshvatljive. Kao i svaciji drugi i moj
Zivot je poCeo plakanjem ali se i nastavio s njim. Bila sam
nestasna, stalno padala i uvijek imala modrice na nogama
u razli¢itim bojama, to je naravno zavisilo od starosti
modrice. “Nogice na tufnice” — nana mi je to uvijek
govorila kada mi je pomagala da se presvu¢em. Brzo sam
poCela puzati, penjati se pa samim tim i padati. Ti prvi
padovi u zivotu budu fizi€ki, naZzalost, vremenom predu u
psihicke.

Izgovorila sam prve rijeci i tako pocela priCati. Ne znam
koje su to bile moje prve izgovorene rijeci, niti ih se bilo ko
drugi sje¢a. Ubrzo sam i prohodala na svojim nogicama
na tufnice. Ti prvi koraci u Zivotu se ne pamte ali o njima
se pri¢a cijeli zivot. Preskaem dosta dijelova ali ne zato
Sto mi se ne piSe o njima, nego zato $to niko ne treba da
zna sve u detalje o naSem Zivotu, osim nas samih. PoCela
sam gledati jedan djecji kanal na TV-u. To mi je vremenom
postao najdraZzi kanal a posto je bio na engleskom, na taj
nacin sam i naucila engleski jezik.






Jesen_i ostale
vrste ljubavi



SavrSena jesen. | svaka je takva, dovoljno je da je samo
to Sta jeste, jesen. Sve te boje, mirisi, zrake Sunca koje
prolaze kroz kro$nje drveca sa liS¢em u svim bojama,
Mjesec koji se moze vidjeti i po danu, vjetar koji svu
prirodu tjera na ples i djeca koja su usuSkana u svoje
jaknice za hladnije dane sa rumenim obrazima od
hladnoée, sve to budi poseban osjeéaj. Setam tako
pustom ulicom i gledam. Gledam nebo, put ispred sebe,
drvec¢e i kapi kiSe koje pocinju padati. Gledam i ne
razmisljam ni o cemu. Pustila sam svoje misli da se malo
odmore od svega i da uzivaju u ovoj tamnoj ljepoti.
Iznenada, moje uzivanje je omeo jedan svakodnevni
prizor: jedan par. Vodili su se za ruke, ali gledali u
suprotne strane. Ovo nije bio prvi put da ih vidim a ni prvi
put da se ne osjeti nikakva ljubav izmedu njih. Bili su
zajedno skoro svaki dan, Setali zagrljeni, pravili druge
naiv€ine ljubomornim, ali zaljubljeni bili nisu. Imala sam
razumijevanja €ak i za to, ali nemojte u jesenjem periodu
da se lazete i ne volite, jer ipak jesen je vrijeme za
ljubavne teme. Ne znam za vas, ali za mene je jesen za
ljubav, kozne jaknice, Setnju, duge i tople zagrljaje,
sluSanje kiSe, njeznost, gledanje neba, Cajeve, sluSanje
Ex-Yu roka, pidzame i gledanje vatre. Ljudi koji vole jesen
su mi definitivno najdraza vrsta ljudi a oni koji je ne vole
pa ne volim ni ja njih, hehe, ali ih razumijem jer sigurno
imaju neki dobar razlog za to. | tako, nastavljam da Setam
razmi$ljajuci. Moje razmisljanje se obi¢no sastoji od milion
odgovora na samo stotinjak pitanja. Ovaj put su bila
normalnija nego inacCe. Pitala sam se za$to ljudi glume
ljubav. Ljubav se ne glumi, ona se jednostavno desi. Zasto



su ljudi zajedno ako se ne vole? Mozda se oni tjeSe time
Sto imaju nekog u svojoj blizini ali opet, koja je svrha te
blizine ako ona nije iz ljubavi? Zasto neko ne voli jesen?
MoZda je nekad davno izasao u tenama pa je ona jesenja
iznenadna kiSa pala i smokrila mu noge ili je izaSao poslije
kiSe a neko auto je projurilo kroz lokvu pored njega i
smokrilo ga. A mozZda nije nista slicno tome :). Neki veci
razlog? Sta ako ga je neko ostavio jednog lijepog jesenjeg
dana ili ako mu je neko umro tad... Povlacim onu izjavu
da ne volim ljude koji ne vole jesen. Ipak, mozda su je
nekada i voljeli a mozda ce je nekada i zavoljeti. Dok sam
tako sama sebi postavljala suviSna pitanja svjesno sam
skrenula sa ceste i otiSla nekim zamisljenim putem kroz
neku nepoznatu livadu. Dosta mi je bilo pitanja, ali ona,
naravno, nisu prestajala da se gomilaju. Zasto ljudi izlaze
napolje u jesen ako je ne vole? Mogu lijepo da sjede kod
kuce i rade nesSto Sto vole. Ona djevojka koju sam
maloprije srela je bila jako mrzovoljna. Sto li, pitala sam
sama sebe naglas. A onaj stariji Covjek u kaputu se Cinio
zabrinut. Nije ¢ak ni primijetio da njegov pas pokuSava
pojesti onaj ostatak hrane koji je naSao pored puta. A taj
njegov ljubimac je tako lijep.

Nisam mogla prestati razmisljati o njemu i o tome Sta bi
bilo kad bi taj njegov ljubimac bio moj. Sigurno bi se bolje
brinula o njemu od njegovog trenutnog vlasnika i
vjerovatno bi ga pustila da jede u miru. Onaj starac bi tad
imao jednu brigu manje pa ne bi bio onoliko zabrinut. Ah
znam, svijet bi bio puno ljepSi kad bi i ja imala psa.
Saginjem se, uzimam jedan suh list sa tla te nastavljam



hodati, ali bez pitanja. Stihovi neke pjesme su mi se motali
po glavi.



Sto vise |
saznajes manje
zellS da znas

Ljudi su oholi, pohlepni, grabeZljivi, sebicni, drski,
bezobrazni, zlobni, ljuti, manipulativni, lukavi, bezosjecajni
i nezahvalni. Mozda ovo zvuCi previSe grubo ili
pesimisticno ali vremenom cete shvatiti da sam bila u
pravu. lzuzetci su oni koji ne posjeduju gore navedene
osobine. Sto dublje ulazimo u Zivot shvatamo da Zivot i
svijet nisu loSi, nego su ljudi loSi. Oni ih &ine losim. U
ovom momentu dok ovo piSem ili u momentu kada ovo
budete Citali, neko ¢e umirati, neko ¢e se radati, u ovom



momentu, pijan muz tue svoju Zenu, nemoc¢na djevojcica
plaCe u ¢oSku sobe, mladi¢ na motoru prebrzo juri i na
kraju pogine, djevojku siluje grupa mladi¢a a bezbroj
mladih gubi svijest od prevelike koliine alkohola u krvi,
djeca su u strahu od batina, siromasni ljudi izrabljivani,
neko, meni nepoznat je slomio ruku dok odredenu djecu
vrdnjaci psihicki maltretiraju, velik broj ljudi ima neizljeCive
bolesti dok neki umiru od prirodnih katastrofa. Dok se sve
ovo deSava, neki uzivaju. Neki se radaju mrtvi, neki i prije
rodenja umiru, odredeni gube kontrolu nad sobom zbog
droga koje nisu uzeli samovoljno, mlade i naivne djevojke
uniStavaju svoje zivote nagim fotografiama svojih tijela
dok borci ginu u ratu. U ovom momentu neko je
dehidrirao, srca su prestala da kucaju, neko je izgladnjeo
do smrti dok su drugi muceni zbog nemilosti psihopatskog
zadovoljstva. Covjeku je pistolj uperen u &elo dok je
negdje pocinjen pokolj mase ljudi. Granata je pala u krcat
grad, grupa mladiéa je autom otisla u provaliju. Covjek je
izvrSio samoubistvo dok su negdje djeca izrabljivana.
Mladi sami sebe ozljeduju zbog psihickog mucenja dok su
neki ljudi ve¢ dugo paralizirani.

IzvrSeno je bezbroj eutanazija i abortusa, kao da nam vec
nije dosta smrti i bez tog. Zalosno je $to je sve ovo samo
kap u moru sa kojom smo primorani Zivjeti. Sto vise
ovakvih stvari znam, manje Zelim da znam a na moju
Zalost znam ih i previSe.



Krv

Jako se dobro sjeCcam svog bivSeg, dobrog i bliskog
prijatelja Sultana. On je uvijek bio neki mangup, spreman
za akciju, za tucu... uvijek je bio glavni.

Jednom prilikom, dok smo sa grupom prijatelja sjedili u
njegovom stanu, dobila sam provokativhu poruku. Ta
poruka je bila od mladi¢a Hektora koji je zivio i hajde da
kaZemo, "vladao" najgorim dijelom grada.

Nisam se obazirala jer sam navikla na odvratne, ljigave,
dvosmislene, predatorske, pedofilske, uobrazene,
psihopatske, bolesne i "eroticne" komentare. Samo sam



uklonila poruku i nastavila da priCam s rajom. Posto je
Sultan sjedio iza mene i naravno, kao i uvijek bila sam mu
u zagrljaju, on je vidio tu poruku. Nisam to primijetila na
prvu, medutim kasnije me nasamo pitao je li to poslala
doti¢na osoba. Moj odgovor je naivniCki bio potvrdan te
sam dodala da nije bitno jer to Cesto radi al’ da nema
muda da mi se uopSte obrati oCi u o€i. lako mi je bilo
svejedno u pocetku, vremenom, takve poruke stvaraju
neugodan osjecaj. Nakon tog dugog dana punog uZivanja,
svi smo se slozili da prespavamo kod Sultana. Dok sam
pospremala kuhinju Sultan mi je priSao te rekao da zeli
oti¢i zavrsiti nesto i zamolio me da pazim na sve dok ga
nema.

Poljubio me u obraz i krenuo da se obuce. To je inaCe bilo
normalno. Znao je Cesto tako da “nestane” zbog par stvari.
Ako bi negdje otiSao, onda vjerovatno pljacka trafiku jer
mu je ponestalo novca te je ranije zaradeno od preprodaje
tableta potroSio. OtiSao je “popri¢ati” s nekim (“popricati” —
tako je on nazivao svoje vaspitno udaranje i provlacenje
kroz Sake ljudi koji ga “ne sluSaju” to jeste koji su i
zasluzili) ili je odlazio po robu. Jedina neobi¢na stavka u
tom svemu je Sto je krenuo bez Cara. Car mu je bio
najbolji prijatelj, visok, jak, Sirokih ramena, njegova desna
ruka. Oni se nikada nisu odvajali u belajima. U svim
sranjima su bili skupa.

Dok je ispred vrata oblacCio patike dobacila sam:

‘A Car?” on me pogledao, zastao na sekundu, bio je



zamis$ljen ali je hladno rekao “Ovo moram sam”.

Nije mi dao vremena da ga bilo §to pitam, samo je otiSao.
Znala sam da ¢e se nesto loSe desiti. Razbijala sam glavu
raznim scenarijima ali nisam mogla izmisliti ni jedan u
kojem Sultan ide u neki problem bez Cara ili Car bez
Sultana. Cudno.

Vratila sam se u dnevnu sobu gdje me ¢ekalo drustvo.

Dok su u jednom coSku sobe dva, meni nepoznata, lika
lezala i pusila travu, desno od mene je Car pustao muziku
na ogromne, novokuplijene zvuénike. Bio je tako opusten
da nisam mogla da odgonetnem da li je uopste primijetio
da nema Sultana, je li sve uredu ili treba da se pravimo da
je sve okej i da ga pokrivamo kao i inaCe. Zamislila sam
se i lutala tragajuéi za odgovorom sve dok moj tok misli
nije prekinula Nela, koju smo tako zvali od milja. Sjedila je
preko puta mene, pitala me je gdje se to Sef izgubio pa ga
nema tako dugo. Ona je naravno vidjela da ga nema jer je
"tajno" bila zaljubljena u njega, iako smo mi svi u drustvu i
Sire znali za to. Zvala ga je “Sef ” jer je pokuSavala da
bude prljavo dvosmislena $to joj bas nije iSlo za rukom.

PosSto sam, krajickom oka, primijetila da me Car gleda
Cekaju¢i odgovor na isto pitanje, morala sam se snaci.
"OtiSao je po jo$ alkohola, valja sjedit' cijelu no¢" rekla
sam sa osmijehom a oni su se upecali na moju friSko
bacenu laz. Samo Car i ja smo imali njegov broj telefona i



nismo ga smijeli dijeliti dalje ni za Zivu glavu. Dok je Car
mislio da je sve uredu i nije se obazirao na njegovo
odsustvo, ja ga nisam mogla nazvat jer nisam znala u
kakvoj je situaciji bio. Imali smo tako ta neka nepisana
pravila koja niko nije smio da krsi osim mene, ali i to u
granicama. Ja sam mu bila miljenica, pa je sa mnom bilo
izuzetak. Ba$ zbog tog me dio Zenskog drustva u grupi
prezirao dok se je druga polovica divila. Mladi¢i su bili
iznenadeni ali im je bilo drago zato $to sam tom pozicijom
ono Sto ostale djevojke nisu. Na primjer, kada se sjedilo,
(mislim samo na odredene mladice) od svih djevojaka,
samo sam ja imala dopuStenje da prisustvujem i to se
znalo. U frkama i organizovanim belajima djevojkama je
bio zabranjen pristup i bilo kakvo ispitivanje situacije, dok
sam ja bila Sultanov suvozac.

Vec je prosSlo par sati, poCela sam razmisljati kako je
Sultan negdje pao i sad sjedi u muriji. Taj scenario u mojoj
glavi i nije bio toliko 10S jer lakSe mi ga je izvuci iz zatvora
nego iz groba. Bolje i murija nego pod zemlju. No¢ je
odmicala, izvukla sam se u kuhinju i nazvala ga.

U tom momentu sam Cula otvaranje ulaznih vrata.

Napokon... stigao je. Samo je odjurio u toalet, bez rijeci.
Krenula sam za njim jer je ostavio otvorena vrata. Kada
sam priSla pogledali smo se i nastao je muk. Krv.
Poku$avao je da sapere krv sa ruku.



Nisam ga nista pitala jer nije bilo ni bitno. Jedino vazno je
bilo da je doSao ziv i u jednom komadu, a na krv smo
navikli. Sutila sam gledajuci $ta radi.



Suze iza
osmijeha

Upoznala sam puno novih ljudi. To mozda jeste lijepo ali
nije dobro jer to znaci da ¢u morati pretrpjeti i prezivjeti jos
puno odlazaka, izdaja, prevara, razoCarenja i razilazenja.
To nije jednostavno. Volim pomagati drugima, najviSe
pricom. Takoder, najlakSe je priCati sa strancima, jer je to
nekako sigurna varijanta. Kako bi utjeSila druge, ponekad
im je potrebno prikazati sliku drugih, vecih problema od
njihovih. U takvim momentima i obicno na vidjelo iznesem
par svojih problema. Tako im bude lakSe jer onda se
tezina njihovih problema smanjuje. Neki to ne shvataju
kao pomo¢ nego se zaprepaste zato $to ja uvijek imam
osmijeh na licu. Nije mi jasno kako. Sje¢am se da mi je
jednom prijateljica rekla: “Meni da je kao tebi, ne bi
prestajala plakat a ti se uvek smijeS. Ja ne znam kako
moze$.“ Na tu njenu izjavu, ja sam se samo nasmijala jer
ni ja sama ne znam kako to mogu. Koliko god da se ja
smijala duplo vise mi se placCe, iznutra vjerovatno to i
radim ali odlicno krijem. Osmijeh je samo moja varka,
velika laZz, maska pred ljudima. Dok su suze, pogotovo
noc¢u, ono iskreno i neprocenjivo bolno. Cesto mi ljudi
znaju pametovati o borbi, Zivotu, hrabrosti, sreéi i sli€nim
stvarima. Oni ne znaju kolika je borba u meni, koliko
iskustva se moze steéi i iskupiti za samo osamnaest
godina, kolika je hrabrost potrebna da se nakon
neprespavane, prejecane noci, ujutro nabaci osmijeh na
lice, kolika je sre¢a potrebna da bi se ta velika uloga
sretne osobe i izvela. Oni ne znaju koliko je suza proliveno



iza svakog mog osmijeha.



Kraj

Sve ono $to vam se deSava, Sto vas okruzZuje, svi oni Koji
sretnete vas oblikuju. Pretvaraju vas u nesto drugo.
Mijenjaju vas, iako se to ne osjeti, ne primijeti, ne vidi.
Nakon toga u jednom momentu se nadete pred ogledalom
i shvatite da ne poznajete osobu u koju gledate i da su
promjene drastiCne. Promjene su male ali vremenom
ucinkovite. Kada dodete do te maksimalne promjene koja
je potpuna suprotnost vas koji ste bili ranije. Zapitate se
kako je doslo do tog a niste ni svijesni koliko je sve uticalo
na vas. Nakon mnogo padova koje sam pro$la, mnogo
bola koju sam osjetila, nakon previSe izdaja, laznih ljudi,
loSih prijatelja, slabih momaka, tesSkih odluka, izgubljenih
borbi poCela sam da vjerujem u sudbinu. Sve sam pustila
njoj. Vise nije meni stresa, ni brige, ni zamaranja oko
buduc¢nosti jer je sve to ve¢ negdje zapisano medu
zvijezdama. Kada se prepustite tome i uzivate u ovom
momentu Kkoji sada imate, osjetite posebnu ¢ar. Ja sam



to uradila. POSTALA SAM SVJESNA DA IMAM SAMO
TRENUTAK U KOJEM SE SAD NALAZIM. Ba$ zbog toga
kao Sto sam rekla na pocetku, pjevam uz BalaSevica i
piSem ovog predivnog oktobarskog jutra. Ne znajuéi Sta
me 6eka. Cudan je Zivot mogu vam reéi. Navede vas na
sve Sto ne Zelite samo zato $to niste to Zeljeli. Samo nek’
je kontra, ma ja. A ko bi rekao da ¢e od one male, garave,
naivne djevojcCice izrasti u ovo sad.



Recenzije

Trenuci trajanja treptaja

~Nema se tu Sta reci, osim da su ljudi cudo!*
Lejla Frljak

Ako se nema tu Sta reci, onda: Kraj!
Zasto bih sada ja uopce i pocinjala pisanje ovog osvrta?
Zasto je autorica, ipak, jo§ mnogo toga pisuéi ,rekla“?

Kako namignuti, mignuti, zatitrati, a da to traje na
desetinama napisanih stranica?

Koliko stvarno i traje treptaj? Pitanja! Pitanja! Pitanja!

Pitanja mi gusSe dah. Odgovori bi vjerovatno gusili rijeci.
Djevojku iz priCe gusi pitanje:

,Gdje idem?*

Ko god €ita ovo pitanje, postavljeno je, ustvari, za njega ili
nju, tebe, mene, njih, nas!



Bilo koga.

Neée se svakom svidjeti njena konstatacija, uzbibat ¢e
nam se nevolje i prohtjevi pod teretom onog da svi idemo
gdje moramo, gdje nam je odredeno.

Autorica nas ne ostavlja, ipak, bez mogucnosti samovolje i
konstatuje, i nama predlazuci da smijemo tako, valjda, i mi
postupati u svojim nastojanjima, i¢i gdje nam je svoja,
vlastita, i jako vazno, ako piSete kao i autorica,
nepokolebljiva spisateljska volja.

lli ne bil?

Ne znam.

Znam jedino u ovom trenutku da proc€itah u jednom dahu
sve Sto mi je kao sadrzaj knjige poslano. Procitati sve u
jednom  hipu znaCi uhvatiti potpunu  punocu,
visedimenzionalnost, formu onakva kakva se prvobitno
pojavi, bez da bude ijednog momenta raspotoCena,
izgubljena, izlapjela u svojoj sadrzZini zbog odugovlacenja
u Citanju, poimanju, filozofiranju u mislima ili naglas sa
nekim o svemu $to rijeci, sintagme ili pasusi nose od misli
i emotivne potke autorice do nasih niti kojima trebamo
zavrsiti tkanje, vez ili rukopis.

Da smo sada na kafi, da ¢askamo kao prijateljice ni



trepnule ne bismo, a mnoStvo pitanja, razmisljanja,
stavova, osvrta na sve $to u jedan dan, ali i trenutak moze
da stane, bi pljusnulo poput jesenje kiSe, a jesen autoricu
podsjeca na Zivot.

Kako?
Mene nel
Zasto bi?

Zar zivot nije prolje¢e prpoSno po nadanjima i vrelo ljeto
po stanju naSih ustreptalih osje¢anja prema ljudima,
prirodi, oc€ekivanjima i ne/mogucénostima koje se
deSavaju?

Umjesto odugovlacenja i filozofiranja uhvatimo se u
trenutku da smo krenuli sa Citanjem i nije nam naumpalo
da prestanemo sve do zadnjeg reda, sloga, slova ili
metafore.

Cak nam bjelina prazne digitalne stranice produzava
agoniju trazenja joS poneke reCenice, joS5 ponekog
vlastitog odraza razmi$ljanja o svemu Sto nam se desilo, a
mi, po arSinima vlastitih Zelja i potreba, odbacujemo
neminovnosti i furamo neki svoj ritam svega. Po mnogo
¢emu smo u tom disbalansirajuc¢i. Po mnogo ¢emu niti mi
hvatamo momente, niti smo uhvaceni od strane njih kako
bi se nastavilo zajednicko trajanje.



Licimo na smjerove suprotnih ili rastavnih reCenica unutar
slozene reCenicne konstrukcije.

Sminkamo smisao i uredujemo ponudene nam enterijere
postojeceg, ako ne u harmonicni sklad, a ono bar na
nuznost postojanja bilo kakve prihvatljive minijaturne
scenografije svakodnevnice.

Po njoj se krecemo i joS ¢emo se kretati, stalno trazeci
sebe u mislima i emocije u nama da prezivimo jos jednu
voznju autobusom, jo$ jedno druZenje s rajom u ,nasem"
kafi¢u, jo$ jedno razgovaranje o sustinama. Ako uspijemo
u mladalackim trenucima ostati bez razoCarenja, nema
veze ako volje malo i ponestane, dok sve to $to mora biti
pred nama, noseci i nas u neko dalje trajanje, trebamo se
dozivljavati stalno kao pobjednici, po skromnom misljenju,
koje Cesto niko osim nas o nasem treptaju ne dijeli. Zar je i
vazno nesto Sto se ne tice drugih, nego nas samih, nikom
se tako nesto ne deSava?

Ovakvo miSljenje odvodi nas, automatizmom poimanja
svijeta i zivota, u atipicne vanzemaljce. U prvi mah se
jogunimo $to smo to svojim misle¢im trajanjem postigli.

Vec¢ u drugom trenutku smo ponosni jer nas nije uspio niko
poremetiti, ni za tren, iz naSeg gnijezda - nase glave.

O trecem, Cetvrtom, petom i svim ostalim hipovima vec¢



nema potrebe da obrazlaZete stavove. lzgradili ste se i u
odrazu u ogledalu kao samosvjesno i stabilno bi¢e, ma,
koliko Vam, kao i djevojci iz pri¢e se ucinilo da je to neko
drugi.

Ako se i ne pronade ba$ u onom hipu, ali ni u odrazu,
nemojte da Vas to brine.

To je samo iduéi ,level” neke igrice koju ste davno, kao
dijete odigrali i nadigrali osjecajuci joS tada slast pobjede
nad izazovima koje je nekad teze, a nekad lakSe
savladati, makar se radilo i o obiCnim igracama
izmiSljenim za razonode.

Eto, ba$ je sve onako kao Sto se deSava i junakinji u prici
kada shvata da sve prozivlieno nekad nije dostatno da
ispuni sve praznine.

Svaki momenat trajanja i protoka vremena nudi radost
srcu koje bi se razveselilo, ohrabrilo, rasteretilo ili
nahranilo nekim Zude¢im enzimima. Nastavilo bi da
nekako neuobi€ajnije i ohrabrenije htjelo i smjelo da traje,
dok traje.

Dok kroz ovo djelo traju njena MAGNOVENJA, autorica
proZivljava naslove:

Mrezu zaCaranog kruga pokuSavajuci bilo ¢im postojecim
zamijeniti prazninu, pa makar se tjeSeci onim da je Zivot,



ustvari, hip i da jesen prihvatamo i u kroz godi$nja doba i
kroz stanje naseg emotivnog kalendara mirno i stalozeno
kako trebamo da prihvatamo i sve ostale vrste ljubavi jer
da sutra umres, po ¢emu bi bio zapamc¢en ako ne po tome
kako si pojmio ljubav. Da li ti je u tim magnovenjima
mozda bio dovoljan samo izlazak sunca ili ste skontali da
to Sto viSe zna$, manje ZeliS da znas ?

Krv te, pa makar i najmanja kap moze dovesti mentalno i
emotivno do pravog haosa iz panik sobe, ali ne panici jer
smo svikli vise da uvijek mozZe gore.

Bez obzira na sve, suze iza osmijeha su uvijek kao
straZzari na nekom kraju, uopste nije bitno jer nam krug po
kojem se kre¢emo, promisljamo, osje¢amo, piSemo,
trazimo kojekakve izlaze, (i srecom ih pronalazimo kroz
pjevanije i Citanje, a ne nekako pogubnije po sebe i druge),
te shvatamo zasSto nam Mak porucuje iz svoje najbolje
pjesme, a svi koji piSu dotiCu se Dizdara: “Valja nama
preko rijeke”, iako da bi je preplovili, prebrodili, preplivali,
popili, naslikali ili joj €ud izvora i pritoka, uséa i slivova, ne
treba nam samo minutica, vec cijela vje€nost u kojoj ne
smijemo nikad prestati pisati, umovati, teéi poput vode,
ulijevati se u druga bi¢a i njima dopustati da nam sa nima
traje vrijeme, bez obzira koliko se ozbiljno ili jasno
shvatali, skontamo na kraju da smo jedni drugima
kazaljke, putokazi, pijesak u kupolastim €asovnicima iz
neke dozivlene i pred nama i oko nas postavljene
muzejske postavke koje traju, u odnosu na sve
nesacuvano, ako ne cijelu vje¢nost, a ono dugo, dugo.



Ljudi od pera znaju da su njihove knjige, svaka za sebe,
velike po ideji i trajanju, iako mozda nekad i male po
obimu objavljene grade.

Autorica nas upravo ovakvim stilom pisanja navodi da one
misli, napisane i ispripovijedane nam u trku, Zurbi,
momentu navale inspiracije, ne shvatimo kao brzoplete,
nespretno u zbunjenostima, ljutnjama, hirovitostima
kazane.

Vrlo nas brzo, u titraju irisa nad slovima koje usvajamo
kao najmudrije citate, ubijedi da umnom covjeku ili Zzeni,
ne treba mnogo da uhvati, u momentu, u hipu, i univerzum
cijeli, i druge ljude, i samog sebe, u jedinstveno poimanje.

Ko nam to moze zabraniti? Ko se naSem shvatanju moze
usprotiviti?

Ko to ima ili nema, ali ga sebi, bez osnove i povoda daje,
pravo da ispravlja tok jedne beskrajno zanimljive, lahko
Citljive i sigurna sam dugotrajne fabule?

Ona ne sadrzava klasicne uvode, zaplete, vrhunce,
rasplete i krajeve tokove, ve¢ nam nudi beskrajne
svojstvenim trajanjem po kome c¢emo sigurno, ako ne
kao pobrojane poznate i za CovjeCanstvo vazne i poznate
licnosti, a ono bar kao neko imati vrijedne zivotne, Covjeka
dostojne, kroz mnogobrojna magnovenja trasirane ili tek
otkrivanje putanje.



Ako ovako gledamo svoj Zivot, jasno ¢e nam biti zasto je i
autorica ,postala svjesna da ima samo trenutak u kojem
se nalazi“.

Logi¢no ¢e Vam biti onda i pitanje upu¢eno nam iz njenog
vrlo eruptivno iskazanog razmisljanja:

~Jeste li i Vi svjesni koliko mi malo uticaja imamo na
sopstveni Zivot i koliko zavisimo od drugih ljudi dok ti drugi
ljudi zavise od nekih tre¢ih?“

Mnogo je joS njenih misli zavrSeno upitnikom koji u
ovakvim tekstovima nisu samo krune zapitanosti autorice,
ve¢ su kljuCevi brava koje ¢e otkljuCati, pa odSkrinuti
mnostvo i Citateljevih misli i duhovnog poriva da i
odgovara i da pita, sli¢no, isto, nebitno je Sto. Bitno je da
krug ne prestaje da postoji, iako ti, kako autorica
konstatuje ,ne ide$ ni naprijed ni nazad.

Samo stojis i ¢ekas, iako trebas da trcis...*

Citiram autoricu u onim pasusima koji su se kao listi¢
vihorom donijet u kosu ili broSi¢ na nekoj kragni kaputa
zakacili za trepusSke i sad se njiSu u vidokrugu inspiriSuci
razbor da opstane i kada mu dosadi da bude prebukiran
stalnim razmis$ljanjem.

MoZda je pametnije i sebi i drugima nekad reci glasnije:



,Sto vise znad manje Zeli$ da znas!"

Samo Sto se sa tim ne miri svako ba$ kad mu je
najpotrebnije.

Mozda je, ipak, najpametnije poslusati savjet autoricin koji
glas, a primjenjiv je za sve vrste ljudi i nacine Zivljenja:

»ovako jutro ustanem jako rano i prva stvr koju uradim je
otvaranje prozora i gledanje prelijepog neba!”

Da, to je mozda najljekovitije magnovenje!

Retoricki postavljam pitanje i sebi, a i Vama koji krenete u
avanturu €itanja ove knjige:

»Znate li zasto je ovaj ritual spasonosan za mnogobrojne?“
Necu Vam odgovoriti!

Nemojte ni Vi pokuSavati zamarati se odgovaranjem. Ipak,
postavih samo retoriCko pitanje. Mnogo pitam, svjesna
sam.

Pitanja, kako autorica podsvjesno priznaje, naviru jos od
djetinje faze kada nad odrasli jasno pokazuju da se ,svaki
pojedinac brine samo za sebe®, ali da djeca stalno
pokuSavaju objasniti svoj svijet.



Djetinji svijet je svijet radoznalosti.

Pred ovim djelom sam priznajem, radoznala kao dijete
koje jedva Ceka da neSto sazna, pa trazi, pa pita, pa
istraZuje. Sve ovo u tom procesu hranjenja radoznalosti
nude Lejline rijeci.

Bez da ista ikog drugog pitam, imam odgovore ispod
naslova i nekoliko minimalistiCkin skica. One, i rijeCi i
skice, nevjerovatno brzo, kao treptaji, nude i nove
zapitanosti i odgovore i sve tako od rijeci do rijeci od linije
do linije.

Autorica, takoder, priznaje da se mnogo pita, da mnogo
razmi$lja i dok uziva i dok pjeva onaj stih: ,...ni sunce ne
moze, ne moze kroz oblake...”

MozZda da nisam procitala ovu knjigu i ja bih u ovoj
decembarskoj nodi vidjela i osje¢ala samo oblake.

Ovako, uhvaéena u brzini, u titraju radoznalosti, u hipu
Zelje da otkrijem i tude spisateljsko knjizevno putovanje.

Ne volim poistovjecéivanje nikog ni s kim drugim!

Ne volim, ali priznajem da mi nije poslo za rukom da se ne
poistovijetim sa vlasnicom napisanih redaka ovog djela.

Ako ni po ¢emu drugom, a ono bar smo sliChe po



neposustaloj energiji da iza jednog neki drugi naslov
pocinje da traje.

Nema kraja iako se kraj mora i u pisanju i u trajanju svega,
ako ne da ubrza, a ono da se nazire. Ne zbog oCajavanja
zbog prestanka, ve¢ zbog razmisljanja o radanju pregrsta
ideja koje ¢e inspirisati druge ljude.

E, upravo u ovoj inspiraciji je vrijednost izmedu svega Sto
navedoh kao vlastito magnovenje o ovoj knjizi.



Vjerujte mi spisateljskoj rijeci:

Poslije Citanja ovog djela pozeljet cete u torbici ili
zadnjem dZepicu imati neki bloki¢ za biljeSke ili skice kako
bi i sami uhvatili one divne trenutke trajanja vas u svijetu i
tog svijeta oko vas, tek onako, iz €ista mira, u neki brzinski
pogled, u obi¢ni mig oka $to mozZe da stane... da bude... i
ne prode...

. veC da traje... duze i od nas samih... jer Ce ostati
napisano... mozda samo u jednoj rijeci ili re€enici... Mozda
¢e kod nekoga lavinu umotvorina da potakne.

Naviru misli.

Ko je znao ili ko ¢e znati $ta sve u jednoj svakodnevnici
svako od nas ne moze pomisliti, osjetiti, preZivjeti?

Ko zna? Nebitno je!

Bitno je da pisanje i magnovenja o svemu nikad ne
prestanu!

Mnogo ili malo da se zapiSe o svemu, bitno je!

Ne trazi biée uvijek napisane opsezne romane jer,
shvatamo, po ko zna koji put, da

ZIVOT JE, USTVARI, HIP!



Bitno je imati sopstvene ,izlaze®, imati spasonosne bijeg
od stvarnosti!

Autorica je nasla izlaz, a ovom knjigom nudi ideju i
svakom od nas da se puteljcima napisanih stranica
zaputimo prema izlazima, razmi$ljanjima i otkucajima srca
nudec¢i odmor Citanjem ove knjige koja ¢e Vas, kao i mene,
odmah na pocetku, ostaviti bez daha i volje da prestanete
sa Citanjem, a to i jeste bitnost i svrha dobrog knjizevnog i
bezvremenskog djela.

Jedva Cekajuci Lejlin novi spisateljski bijeg od ili izlaz iz
stvarnosti na ovaj, jedinstveni i mladalacki svjez nacin,
preporucujem od srca ovo djelo za Citanje, ali i analiziranje
jer je to tek, jedna nova, a svakako vrijedna putasestvija
koju vrijedi prozivjeti kroz umjetnost pisanja lijepih rijeci iz
ovakve duse kakva je Lejlina.

Vernesa Manov, knjiZevnica



Iznutra i izvana

Ljubav, prihvatanje, zaStita vlastitog u odnosu na sve
ostale, izvana i iznutra je u srcu teme o kojoj piSe
tinejdzerica, autorica Lejla Frljak. |znutra autorica se nosi
sa emocijama, nadgleda iste, otkriva ih, kao i svoje
ponasanje izvana, Sta sadrzaj €ini prilicno eksplorativnim i
pomalo provocirajuéim. Mnogo se toga deSava u lznutra
svijetu, interogacije, konfrontacije, ilustracija, ali i
konfirmacije i kristalizacije, kao u filmu kojem je ona
heroina, menadzerica pozitivnih osjeCaja koji zapravo
imaju vodecu, lidersku funkciju osnazivanja, uvjeravanja, i
Cak zahtijevanja najliepSeg iz sebe za sebe i prema
drugima, isto kao i od drugih ka drugima.

Neodustajanje i prihvatanje

Cesto sve tako u ekstremima: sve-nista, svi-niko,
uvijek-nikad, svakako-nikako, u ¢udnom, u neobi¢nom,
izrazeno u Cestim, naivnim ali dovitljivim i gotovo
dramati¢nim recenicama prekretnicama. Dovoljno
intrigantno i tinejdZerima i odraslim. Odrasli, da prate
logiku i razum, a tinejdZeri da se dive i u¢e. Taj kompas po
kojem definira, slaze i doraduje emociju i nju samu vodi
kroz Zzivotno-izazovne dogadaje u kojima autorica sama
drzi kompas. Koliko god krhka, autorica ipak opstaje ta
koja u tiSini i sigurnosti zapravo drzi i nosi sa sobom taj
kompas. U Iznutra svijetu, ne postoji sarkazam, ne postoji
zagriz bijesnog psa ili demona neke vrste, veliCine ili
energije ili nekog drugog ¢udovista, mozda, u naznakama,



zastita



od istog, medutim, prevladava njezno, uporno,
neodustajuce, krhko na prvu ali fokusirano na otkrivanje i
prihvatanje vlastite autenti¢nosti, Cudnovatosti i drugacijeg
sebe od drugih. Ah, da, tu je i neodustajanje tj. afirmiranje
sebe u toj drugadijitosti. Lejla Frljak prihvatanjem voli
svoje iznutra i izvana, gotovo da osjeti i sama koliko je
mirisno, ukusno, OK, takvo kakvo jest.

Otkrivanje

Kako je to ne znati ko si zapravo? | kako je to otkrivati ko
si zapravo da bi mogao Covjek, Zena, dijete da Zivi svoj
Zivot na kojeg ima i Nebesko i ljudsko pravo? Znati Sta
zelis i hoces§? Boli li spoznaja, ili daje joS autentiCne snage
sa lzvora ukoliko se Covjek odludi ili ohrabri da otkrije? Da
krene na put za kojeg nema garancije kuda vodi, kao
nikakve sigurnosti oko nacina kako?

Patnja je ne znati sebe; Trauma Zivota u kojem Cesto
kompromitiramo sebe da bi osigurali prihvatanje i
priznanje, a zadrzali autentiCnost i povezanost sa Izvorom
svega Sta jesmo. Lejla kao da je na tragu da voli proces
otkrivanja, jer i taj proces voli nju, i osjecaj toga je gotovo
blagoslovljen.

Upravo ovakvo otkrivanje je najveci i najsjajniji dragulj u
knjizi.

Otkrivanje ima za zadatak zastitu i stvaranja sigurnosti za



sebe i voljenih oko sebe, a opet sam taj osjecaj sigurnosti
pomaze u regulaciji vlastite vrijednosti i kvaliteta Zivljenja.
Autorica otkriva koliko siguran joj je njen put istraZzivanja
pa nalazi i saputnike i izvana uslove koji joj omogucavaju
dobru kvalitetnu podrsku, posebice od onih kojima vjeruje.

Zguzvano je, darkerski izvana, pomijesano je i ona to vidi,
ali prvo mora da po¢ne da vjeruje u svoj put, i da ¢e na
tom putu praviti greSke i ucCiti iz njih. Lejla, osjeca cijelim
svojim bi¢em, kako da uokviri vlastiti pogled na svijet, da
se u njemu postavi i odrzi. Ona radi Sta je potrebno, i
vjeruje sebi.

Strategije i struja svijesti

Za odrasle, pa time joS snaznije za tinejdZere, spoznati i
primjenjivati strategije vra¢anja sebi su iznimno vazne.
Lejla ima muziku, Setnja u jesen, pisanje, oaze i sigurna
mjesta u sebi i van sebe kod ljudi kojima vjeruje, u i s
kojima afirmira vlastite vrijednosti, saCuvane od kvarenja,
od ,uroka“, od pogleda, tiho, tajnovito, odlu¢no i
nepokolebljivo.

Muzika je moéna alatka regulacije razumijevanja i
reguliranja emocija i autorica je nasla nacCin da joj je ista
stalno pri ruci, na uhu, da je poveze sa njenim autenti¢nim
sobom, iako je svjesna da pustanje muzike koja vraca u
suze i nije ba$, posebice ukoliko je preCesto, najbolji nain
odrzavanja regulacije i uzemljenja vlastite sebe. Dojma
sam da se u tim trenucima, kad su suze izraz regresije u



proSlost, na podsje¢anja situacija i momenata neugode,
zapravo nacin na kojeg se autorica oprasta od istih ali im
pokazuje Stovanje.

Setnja u jesen, i podsjeéanje na vlastite vrijednosti i izvore
ljubavi, je takoder jo$ jedna oaza i sigurno mjesto u kojem
se autorica osje¢a ,svoja na svome“ sigurna u to Sta je
vodi naprijed i afirmira njene odluke. Setnja u doba
odlaska, i zavrSetka, dostojanstvenog oprastanja i
prihvatanja da je ,proslo” ali i da se sprema, prirodom
stvari, organski, novo, i samo je jedna faza u ciklusu.

Samo pisanje, u stilu praéenja vlastitog toka misli ili
struje svijesti, se dojima terapijski, kao strategija noSenja
sa izazovima odrastanja. Lejla razvija vlastiti psihicki zivot,
mozaik misli, osje¢aja, dojmova, na prvu, nepovezanih
dojmova, svijest o sebi, drugima i svijetu se skalpa u
mozaic¢nu i melodi¢nu cjelinu te Lejlinu paznju usmjerava
od besvijesti ka potpunoj racionalizaciji, realnosti,
objektivnosti i humanosti Sta lezi na srcu autorice. Zbog
toga, Citati ovaj rad bilo je zanimljivo, jer njena realnost ili
fantazija nisu samo prosjecni dogadaji iz svakodnevnice,
nema ,neke“ priCe, fabule ili zapleta radnje, ali svaki
opisani dogadaj pokre¢e asocijacije, paznja je na
unutrasnje i vanjsko i odiSe cCinjenicama, podacima iz
stvarnosti koji ostaju zbunjuju¢e dugo u sjecanju. Lejla je
,neobitno obi¢na“ tinejdzerica koja u svojoj realnosti
otkriva Citaocu utiske, ftrivijalnosti, fantazije oStro ali
nenametljivo. Lejla ima raznolik, neograni¢en duh,
zagonetan ali ,staru duSu Zene®, kompleksan i
pobjednicki.



Pisanje i afirmacija vrijednosti o sebi i drugima

Tokom pisanja autorica afirmira pozitivne poruke kao Sta
su da ne mora da vjeruje u sve $ta joj drugi serviraju, da je
OK ne znati sve; Da je OK promijeniti miSljenje ukoliko
zaista Covjek sam, iskreno i s dobrom namjerom zapravo
poslozi vrijednosti i odnose u vlastitoj glavi; Da su poruke
koje ona sama sebi daje, iznutra te koje definiraju kako se
ona osjeca u datom trenutku; Da ne mora da se govori,
otvaraju usta da bi se moralo komunicirati sa sobom; OK
je u svoj svojoj Cudnovatosti, ipak pomoci sebi i tako
kreirati i odrzavati zdravo samopouzdanje. Pisanjem,
autorica bira da sebi i drugima Salje poruke koje ¢e ih
podsijetiti na njihove vlastite vrijednosti Ciji je I1zvor u njima
samima. Tu, Lejla ne pravi izuzetke, pa ni sa sobom. lako,
nije to bas tako jednostavno postici jer samopouzdanje je
kao boja, razlije se zbog utjecaja drugih, naSih
premisljanja, aktivnosti, rada, nerada, .... ali, ne beri brigu!
- vazno je znati vlastitu istinu. | Lejla Frljak je zna.
Uokviruje je u izjavu nesto kao da i sama danas, ima istu
vrijednost i vaznost kao djeteSce po dolasku na svijet,
genetiCki programirano da bude to Sta jest, Sta nadalje
vodi da Covjek mozZe uspjeti samo ukoliko ostane vjeran
tom putu.

Asocijacija na BH verziju ,Wednesday Addams,,
Takoder je interesantna slika koju autorica ima prema

svojem fizickom tijelu i izrazaju, i kako za nju zapravo
fiziCka uokvirenost ne nosi vrijednost vecu od one koju



zapravo nosi. Prelijepo je da je za nju tijelo, lice, lobanja,
ruke, noge, o€i samo kontejner u kojem obitavamo na ovoj
zemlji i da ga svatko dobije, i svako se mora s njim nositi
bez izuzetka - za tinejdzera, djevojku, velika, oslobadajuca
spoznaja. Pobjednik, onaj koji je opstao ili opstaje
zadobija viSe kontrole nad svojim tijelom i tako pokazuje
kapacitete da reflektuje i obzervira i tako ostaje u kontaktu
sa svojim unutarnjim i izvanjskim iskustvima. Lejla je
naucila da reflektuje i tako si stvara osjecaj sigurnosti kao i
kapacitet da premislja, shvata, odlu€uje, unosi smisao u
SVoj um.

Spisateljica se pokazuje kao neko koga ne treba niti se
moze imitirati jer ona ne mari, ona radi $ta i kako ona hoce
i smatra potrebitim, na svoj, neobiCan nacin. Ona
predstavlja slobodu, slobodu od udovoljavanja drugima,
od trudi se jako, slobodu od socijalnih ocekivanja ili normi,
slobodu od krivice ili srama. Ona porucuje da je OK biti
neko drugaciji. Ona dozvoljava sebi i drugima da je OK biti
OK, vlastita istina. Otud intrigantnost autorici, samoj o
sebi. Dojma sam da je i sama sebi interesantna da vidi
kako Ce se stvari odvijati jer je svakako dokazala i sebi i
drugima - da moze. Samim tim S$ta je drugacije - dovoljno
je popularno i interesantno. Snazna je dozvola za
tinejdZere, posebice djevojCice ili djevojke od kojih ima
mnogo ocekivanja kad je u pitanju njihovo oblagenje,
tijelo, ponasanje, postizanje, svijest a odrastaju u
toksichom okruzenju koje je pod moralnim ili etiénim vrlo
upitnim vrijednosnim sistemom ... Zelim im da uzmu za
sebe upravo te poruke!



Strategije za Zivot

Refleksijom, obzervacijom mlada autorica dodaje
bogatstvu iskustva i prevenira da i sama postane
opsjednuta ili obuzeta emocijama. Ona ih sama moderira,
stvara, proaktivno, i time ostaje vjerna sebi i razumije
svijet oko sebe. Lejla je u sebi pronasla recept Citanja
sebe lzvana i Iznutra, pisanjem. U hipu, u trenutku
otkrovljenja, u ovdje-i-sada, bez osuda, u empatiji, u
primjecCivanju, obzervaciji. Jednostavno. Tako je.
Originalno! Istina je. Stoga, najljepse je!

Sretno sjajna zvjezdice u postizanju jos, viSe i boljeg!

M.A. Mila Gracanin



Biografija

Lejla Frljak, rodena 28. Septembra 2003. godine. Prvih
osam godina zivota provela na Kamenicama (u Mahali)
nakon €ega se odselila na Gornju Brezu gdje i danas Zivi.

Skolovanje

Osnovnu $kolu proSla sa odli¢nim uspjesima i mnogim
pohvalama. U toku svog osnovnog obrazovanja pohadala
i kurs engleskog jezika, te iSla na sekcije folklora, odbojke
i manekenstva.

U osmom razredu osnovne Skole je osvojila prvo mjestu u
izboru za najbolji literarni rad povodom dana nezavisnosti



Bosne i Hercegovine.

U devetom razredu predstavila svoju Skolu i grad kao
ponosni voda grupe projekta gradanin sa osvojim prvim
mjestom na opstinskom i drugim mjestom na kantonalnom
nivou.

Na kantonalnom takmiCenju prve pomoé¢i dobiva
zahvalnicu za najboljeg markiranta te sa svojim timom
osvaja drugo mjesto.

Upisala i zavrsila gimnaziju “Muhsin Rizvi¢” Breza u kojoj
je bila aktivan ¢&lan ucenickog vijeéa i ucCesnik na
mnogobrojnim akcijama i projektima.

Nakon zavrSene srednje S$kole upisuje visoku $kolu
“Centar za poslovne studije” zdravstveni smjer gdje
nastavlja svoje obrazovanje.

Rad i pisanje

U sklopu Skolovanja radi kao konobarica u disko caffe
baru te je model agencije “SNOB”. Glavni hobi kao
djevojCice, ujedno i najve¢a zanimacija, je bilo pisanje. Ta
zanimacija je prerasla u neizmjernu ljubav koja joS uvijek
traje. Od malih nogu je pisala dnevnike, spomenare, price,
literarne radove, pjesme i romane. U dnevnicima koje je
Cuvala od 2012. godine pa i u onim koje i dan danas piSe
vidi se velika doza emocija koja je glavni faktor njenog
pisanja.



Knjiga “Magnovenje” je djelo koje se pisano iz 3 razliCita
dijela kroz 3 razliCite godine. Sa svojih 16 godina je pocela
pisati sa Zeljom da nekad zavrSi i objavi svoju knjigu.
Nakon odredenih Zivotnih izazova prestaje sa pisanjem i
gubi nadu da ¢e se njen san ostvariti.

Kasnije sa 17 godina i skoro 11 mjeseci nastavlja pisanje
koje se nadovezuje i na njenih punih 18 godina sa kojima
sa zadovoljstvom i zavrSava ovo djelo. Premisljanje oko
objavljivanja knjige je trajalo nekoliko mjeseci a presudna
odluka je donesena uz pomoc¢ jedne iznimno posebne
osobe kojoj je od srca zahvalna i kojoj Zeli vje¢no dobro.
Taj vjetar u leda je mnogo znacio mladoj djevojci u njenom
rastu i daljem putu.

Nakon ovog ona nastavlja pisati i ve¢ sprema drugu knjigu
koju je pocCela sa svojih 19 godina.

